
3 ZON .
Khe Zon Gava Phuni Khergiap,

Ana Wom Khergi Khegene Khare.
Khe fharav ganinga buni
Khare.

Zisas khothigap ana zin vui gumgi gu mbigi
gari guman pana mbe kha gava khergiap, harigi
guman pana mbe ndi mbai. Mba guman pana zi
khare, Gaius. Ana Gaius zi ndi vun kuamkuagi.
Ana khay muungi ne nzuav, ana guigira Zisas
khothigap ana zin vui gumgi gu mbigir, ana mben
kurkurigi. Ana Gaius zi ndi vun kuamkuav vhira,
ana gori ruav khan ana nzuai, “Ndu kha guman
riviri. Mba guma zi khare Diotrefes.”

Nza Fhe Bakimen naara mbui
gumgi, nza mben kurkurarga.

1 Gu Zisas Krais khothigap ana zin vui gumgi gu
mbigi gari guman pan, gu kha gava khergiap, ndu
Gaius, gu anan ndu ndi mbai. Ndu nan kivntoga
guar ma. Gu guigira won ndavar ndu niingi.

2 Ndu nan kivntoga vhuurn ma, gu ndu nzuav
Fhe Bakime phorga nzuai, ndu mbui bigi, nta hiri
tivar vhuun muunga, ndu vhira nzerara kirga.
Gu kangi, ndun vhen ki guma, ana nzerara Kki.
3Fhum Zisas khothigap ana zin vui gumgi mbari,
mbe zav, na garav, khar na suangi, ndu guigira
buna guarerq zin vui guma ma. Gu mba kamer

mbararagiap, gu guigira ndikndigi. Gu kangi,
ndu zazera buna guarepyra zin vui. 4 Gu kav,
mbararagi, nan tari buna guarer zin vui, gu gui-
gira ndikndigi. Gu nen ndikndigi ndikndik, ana
guigira gu mba harigi bigi ga nzuav ndikndigi
ndikndik kambarigi.

Gaius naara vhuunra mbui.

> Ndu nan kivntoga vhuur), ndu buni guari, ndu
zaaytuigira nta zin vuav, ndu tivar vhuunra Zisas
khothigap ana zin vui gumgi gu mbigi, ndu kurku-
rar vhuun mbe mbui. Ndu maar mbe mbuayv,
ndu vhira, kakagi gumgi, ndu vhira tivar vhuun
mbe mbui. 6 Mba guigira Zisas khothigap ana zin
vui gumgi, ndu mba tivara vhuuar mbe muuygim,
mbe zav khary Zisas khothigap, ana zin vui gumgi
gu mbigi phorga nzuav, ndu guigira won ndavar
mbe niingiap, mbe muuygi tivi, mbe nta bun mbe
suangi. Ne tivar vhuuy ma. Mbe taagip mba
tuavar ygirim, ndu taagip mbe ndigi mba tuavar
ngirga bigira mben kurarim, mbe ngiri. Ndu Fhe
Bakime vuzvuga zin ngip, ana mben kurkurar-
gane vuzvugi bigira mben kurari. 7 Mbe Zisas
naarar muunger ndikndiga vov, mba raara mbui.
Mbe mba yaara mbuav, mbe Zisas khothigap, ana
zin ngi thagi gumgi, mbe mben han bigi ndi fhu-
vara. & Nza mba khesharigi gumgi, nza mben
kurkurarga. Nza mba tiva mbui, nza mbe phorgap
nza wari tigap mba rnjaara mbuav, nza Fhe Bakime
buna guarer, nza wari tigap ne havhari.

Diotrefes tiva mbatiga mbui.

9 Gu buni mbari khergiap, guigira Zisas
khothigap ana zin vui gumgi gu mbigi mbari ndi
mbarigi. Diotrefes, ana mbe gari guma bakime
kir za mbuav, ana nza nzuai buni mbararagi
fhu. 10 Gu maan muunggip, gu nde han ngip, gu
ana mbui tivir nde neygirga. Ana mbarkirga
buni mbatigira nza nzuai. Ana mba tivara nza
mbui fhuvara. Ana vhira kha tiva mbui, ana
fegutari ndiav, wo phena vui fhu. Ana vhira gari,
harigi gumgi mbe ndiav, wari wo phenin ngir za
mbuim, ana mbe thivav, mbe vharvharav, ana
vhira guigira Zisas khothigap ana zin vui gumgi
gu mbigi, ana mbe shigi.

Demitrius tivar vhuuan mbui.

11 Ndu nan kivntogar vhuuy, ndu tivi mbatigi
ga mbui gumgi mbui tivi zin ngi thari. Ndu tivir
vhuuinra muuyri. Tivir vhuuian mbui guma, ana
Fhe Bakime guma ma. Tivi mbatigi ga mbui guma,
ana Fhe Bakime gangiap, ana kangi fhuvara.

12 Gumgi vhirve, mbe zam Demitrius mbui tivir
vhuuiny bun nzuai. Mbe ana bun nzuaim, Fhe
Bakimen buni guari vhira anan tivir vhuuir bun
nzuai. Nza vhira anan tivir vhuuin bun nzuai, ndu
kangi, nza buni guigira.

Guman pan Gaius gani za mbui.

13 Gu buni vhirve khergiap, ndu ndi mbae, gu
thagi. Gu gavar mba buni khergip, ndu ndi maar
thagi. 14 Gu kangi, tugar mpeery tfhuvara. Gu
nduara ndun han mbar ygip, yka wani khomani
ganiv, mba buni suanga.

15 Ndu ntigem ndav mbirav, kiri. Khe ndun
kivntogi ndu ndi mbai raar vhuur) khare, “Raar
vhuuy”. Ndu na raar vhuuyn ndiv, maay ki
kivntogi, ndu zam mben niingiri.

